
Txillardegi 

Zenbait galdera 

Nola uler daiteke, Lizarra-
Garazi betean, prentsaren sal-
mentan "Diario de Navarra", 
"Correo Español" eta "Diario 
Vasco" nagusi izatea? 

Nola uler daiteke, Bai Eus-
karari eta Kontseiluaren arra-
kasta betean, edozein tabernatan 
sartu, are herririk euskaldunene-
tan ere, piztuta dagoen irratia er-
daraz barra-barra ari dela topa-
tzea? 

Nola uler daiteke «Fuera ga-
bachos» esaten duten askok eta 
askok, «Boicot a los productos 
franceses» leloa betetzea, baina 
«Boicot a los productos españo-
les» proposatzekotan, ideia 
«chorrada»tzat baztertzea ? 

Nola uler daiteke, gudari 
miresgarri baten ospakuntza ba-
tean, «pasodoble torero» bat 
norbaitek jo, eta ospakide askok 
eta askok txaloka eta «olé»ka 
bero-bero erantzutea? 

«Zezenak euskal festa di-
tuk» esan dit batek. Bego. Zer-
gatik bultzatzen dituzte hortaz 
corridak eta zezen-plazak PP-
koek eta PSOE-koek? Euskal-
tzale bihurtu zaizkigu? Corri-
dak euskal festa direlako 
bultzatzen dituzte, ala festa es-
pañola direlako? 

Lizarra-Garazi betean, hau-
tu politiko abertzalea egin du-
gu. Bai. Baina kultur hautua, 
españolista. 

Hots, zer da herri bat bere 
nazio-kulturatik at? Arraza? Pa-
saportea? 

Gu Lizarra-Garazi-ren alde 
gaude. Ondorio guztiekin. 

Batzuk, aldiz, itxura denez, 
Estella-Saint Jean Pied de Port-
en alde. Una región franco-espa-
ñola con cocido madrileño, aski 
dute. 

Beajon daiela ! 


